
Yamakritam Jagannatha Stotram

యమకృతం జగన్నాథస్తోత్రమ్

యమ ఉవాచ ।
నమస్తే దేవదేవేశ సృష్టిస్థిత్యన్తకారణ    ॥ ౧౬॥
త్వయి ప్రోతమిదం  సర్వం సూత్రే మణిగణా యథా ।
త్వయా ధృతం త్వయా సృష్టం  త్వయా చాప్యాయితం జగత్ ॥ ౧౭॥
చన్ద్రసూర్యాదిరూపేణ  నిత్యం భాసయసేఽఖిలమ్ ।
విశ్వేశ్వరం జగద్యోనిం విశ్వావాసం జగద్గురుమ్  ॥ ౧౮॥
విశ్వసాక్షిణమాద్యన్తవర్జితం  ప్రణమామ్యహమ్  ।
నమః పరమకారుణ్యజలసమ్భృతసిన్ధవే  ॥ ౧౯॥
పరాపరపరాతీతవిభవే విశ్వసమ్భవ ॥౨.౨.౨౦॥
భవసన్తాపనీహారభానవే దీనబన్ధవే  ।
స్వమాయారచితాశేషవిభవే గుణరజ్జవే  ॥౨౧॥
నమః కమలకిఞ్జల్కపీతనిర్మలవాససే  ।
మహాహవరిపుస్కన్ధ కృన్తచక్రాయ   చక్రిణే  ॥౨౨॥
దంష్ట్రోద్ధృత   క్షితిభృతే త్రయీమూర్తిమతే  నమః ।
నమో యజ్ఞవరాహాయ  చన్ద్రసూర్యాగ్నిచక్షుషే  ॥౨౩॥
నరసింహాయ దంష్ట్రోగ్రమూర్తిద్రావితశత్రవే     ।
యదపాఙ్గవిలాసైకసృష్టిస్థిత్యుపసంహృతిః     ॥౨౪॥
ఉచ్చావచాత్మకో హ్యేష భవః సమ్భవతే ముహుః ।
తమముం నీలమేఘాభం నీలాశ్మమణివిగ్రహమ్  ॥౨౫॥
నీలాచలగుహావాసం ప్రణమామి  కృపానిధిమ్ ।
శఙ్ఖచక్రగదాపద్మధారిణం   శుభదాయినమ్ ॥౨౬॥
ప్రణతాశేషపాపౌఘదారిణం  మురవైరిణమ్  ।
నమస్తే కమలాపాఙ్గ సఙ్గసంస్కారచక్షుషే  ॥౨౭॥

యమకృతం జగన్నాథస్తోత్రమ్

శ్రీవత్సకౌస్తుభోద్భాసి  మనోహృద్వ్యూఢవక్షసే ।
యత్పాదపఙ్కజద్వన్ద్వసంశ్రయైశ్వర్యభాగినీ    ॥౨౮॥
శ్రీః  సంశ్రితా  జనైః  శశ్వత్పృథగైశ్వర్యదాయినీ  ।
యాపరాపరసమ్భిన్నా ప్రకృతిస్తే  సిసృక్షయా ॥౨౯॥
నిర్వికారం పరం బ్రహ్మ  వికారి ససృజేంఽజసా ।
సర్వలక్షణసమ్పూర్ణా లక్షితాం శుభలక్షణైః  ।
లక్ష్మీశోరసి నిత్యస్థా లక్ష్మీం తాం ప్రణమామ్యహమ్  ॥౨.౨.౩౦॥
ఇతి శ్రీస్కన్దపురాణే   వైష్ణవఖణ్డే   పురుషోత్తమజగన్నాథమాహాత్మ్యే

ద్వితీయాధ్యాయాన్తర్గతం  యమకృతం జగన్నాథస్తోత్రం  సమాప్తమ్ ।
స్కన్దపురాణ  । వైష్ణవఖణ్డ   । పురుషోత్తమఖణ్డ । అధ్యాయ ౨/౧౬-౩౦॥

